
  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արդարադատության նախարարություն
	30.11.2021թ.

	
	N //38875-2021

	1.Նախագծում օրենքների կրճատ անվանումը հիշատակելիս՝ անհրաժեշտ է պահպանել  «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները, որոնց համաձայն՝ 
«Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը»:
	Ընդունվել է

	2. «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
«Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթների համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ղեկավարվելով վերոգրյալ իրավանորմերի դրույթներով՝ անհրաժեշտ է Նախագծով փոփոխության ենթարկվող ՀՀ կառավարության որոշումների վերնագրերը և անհրաժեշտության դեպքում նաև բովանդակությունը համապատասխանեցնել այդ որոշումների նախաբանում լրացվող նոր լիազորող նորմերի դրույթներին, մասնավորապես՝ խոսքը վերաբերում է Նախագծի 2-7-րդ կետերով փոփոխության ենթարկվող ՀՀ կառավարության որոշումներին:
	Ընդունվել է

	Միաժամանակ ցանկանում ենք նշել, որ վերոնշյալ որոշումներում և այդ որոշումների հավելվածներում առկա այն հղումները, որոնք կատարված են ուժը կորցրած նորմատիվ  իրավական ակտերին՝ անհրաժեշտ է փոփոխել և անհրաժեշտության դեպքում հղում կատարել գործող այլ նորմատիվ իրավական ակտերի:

	Ընդունվել է

	2. Ֆինանսների նախարարություն
	18.11.2021թ.

	
	N 01/11-1/18623-2021

	Առաջարկություններ չկան:
	Ընդունվել է

	3. Վարչապետի աշխատակազմի պետաիրավական վարչություն

	25.03.2022

	
	02/10.20/9253-2022

	1. Նախագծի 2-րդ կետով առաջարկվում է Հայաստանի Հանրապետության պետական լիազոր մարմնից մեկ այլ պետական լիազոր մարմին զինծառայողներին տեղափոխելու կարգը սահմանող Կառավարության համապատասխան որոշման մեջ փոփոխել լիազորող նորմը՝ հղում կատարելով «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 44-րդ հոդվածի 2-րդ մասին, որի կարգավորումները վերաբերում են բացառապես պայմանագրային զինծառայողի տեղափոխության իրավահարաբերություններին: 
Ըստ այդմ, գտնում ենք, որ Կառավարության որոշման դրույթներն ամբողջությամբ անհրաժեշտ է համապատասխանեցնել օրենքով Կառավարությանը պատվիրակված լիազորության էությանը:

	
Ընդունվել է

	Նախագծի 3-րդ կետով առաջարկվում է փոփոխել Կառավարության 2010 թվականի հուլիսի 22-ի թիվ 998-Ն որոշման լիազորող նորմը, ինչի հետ փոխկապակցված նաև՝ որոշման վերնագիրն ու ածանցյալ դրույթները: Հատկանշական է, որ նախատեսվում է որպես լիազորող նորմ հղում կատարել «Պաշտպանության մասին» Հայաստանի Հանրապետության օրենքի 27-րդ հոդվածի 1-ին մասին, որով Կառավարությանը պատվիրակվում է ռազմատրանսպորտային պարտականություն ունեցող մարմիններից ներգրավվող տրանսպորտային միջոցների ցանկը սահմանելու լիազորությունը: Մինչդեռ, նախագծային դրույթները վերաբերում են համապատասխան տրանսպորտային միջոցների տեսակները սահմանելուն։

